
IIbbaarrrraakkoo  ggoobbeerrnnuuaarreenn
««jjaazzaarrppeennaa»»  ssaallaattuu  dduuttee
ELKARRETARATZEA�Udaletxeko
langileak bat eginik irten dira kalera
«bizi duten egoera salatzeko»

SALAKETA�«Gobernuak langileak
bere esanetara jarri nahi ditu 
bere nahiak asetzeko», diote�6

Gorostidi Harriaren 
I. Txapelketa antolatu
dute etzi arratsaldean
ADUNA�Harri-jasotzaileek 185 kiloko harria
esku batekin altxa beharko dute; Iñaki
Gorostidiri omenaldia egingo diote�4

TOLOSA�

‘Misterioso asesinato
en Manhattan’ lana
gaur Leidor aretoan
Woody Allenen filman oinarrituriko
umore garratzeko lana, 20:30ean�5

TOLOSA�

Erreka Mari
txotxongilo
taldearen
emanaldia
bihar

I. GARCIA

17:00etatik aurrera
Leidor aretoan azken
lamiaren istorioa
kontatuko du�7

LEABURU�

Maria Luisa
Agirreri
omenaldia
egin dio
Udalak

«Liburutegiarentzat
liburuak eman 
izana» eskertu diote
medikuari�6

LEITZA�

‘La buena 
nueva’ filma
herrian
Grabaketa hasiko 
dute astelehenean�7

ANOETA�

Edurkan
ateak 
behartu
dituzte

«Erasoa» salatu 
dute bertakoek�4

Alderdi abertzaleen txanda izan zen atzokoan, hauteskunde kanpainan
Erredakzioa�Anoetako Eusko Abertzaleen Ekintzak Udal hausteskundeetako
hautagaien zerrenda aurkeztu du, eta datorren lau urteetarako duten herri propo-
samena agertu dute. «Lanerako beste modu bat» proposatzen dute, «herritarren-
gana hurbildu eta hauek dituzten beharrei aurre egiteko prestutasun osoa eraku-
tsiz». Zerrenda Periko Peñagarikanok hasten du, eta hurrengoak, Ainitze Etxaniz,
Joseba Agirrezabala eta Eider Garmendia dira. Alderdi politikoak datorren egune-
tarako hainbat ekitaldi prestatu ditu. Tolosan, berriz, EAJren alkatetzarako hauta-
gaiek etxebizitzaren garapen plana aurkeztu zuten atzo arratsaldean, San Esteban

auzoan. Honen helburua, «ordenamendu berria eginez, gaur egun auzo honetan
dagoen nahastea bideratzea eta etxebizitzak eta ekipamenduak eraikitzea» izango
da. 1.066 etxebizitza eraikitzea —hauetatik %70a babestuak izango dira—. Honez
gain, trena lurrazpitik bideratzeko asmoa ere azaldu zuten. Ia ordu berean, memo-
ria historikoaren inguruan mintzatu zen Begoña Lasagabaster Alkartetxean. Izan
ere, EAren ustetan, «ezinbestekoa da Gerra Zibila pairatu zutenen memoria histori-
koa berreskuratzea, onartzea, zaintzea eta gordetzea». EAren egoitzan bertan izan
ziren, «asko zor zaien» gudarietako batzuk. E. EZEIZA / I. TERRADILLOS /HITZA

EEGGUUNNEEKKOO  IIRRUUDDIIAAKK�

DDAATTUUAA�

20
Alkategai diren alkateak.
Ondorengo herrietakoak
dira egun alkate direnak,
eta datorren maiatzaren
27an izango diren udal
hauteskundeetan berriro
ere alkate izateko aurkeztu
direnak: Tolosa, Irura,
Ibarra, Villabona, Anoeta,
Zizurkil, Ikaztegieta,
Orendain, Leaburu-
Txarama, Bidegoian,
Areso, Baliarrain, Aduna,
Belauntza, Asteasu,
Larraul, Berrobi, Alkiza,
Orexa eta Altzo. Beraz, 
20 guztira. Irura, Areso,
Leaburu-Txarama eta
Orexaren kasuan,
ilegalizatu dituzten
zerrendetan aurkeztu dira.

EEKKIITTAALLDDIIAAKK�

ALEGIA
Gaur. 19:30.  EAEren
hautagaien argazkia
aterako dute herritarrekin
batera herriko plazan.

ARESO
Gaur, 20:30. EAEren
akitaldia izango da
Udaletxean.

IKAZTEGIETA
Gaur. 21:00.  EAEren
herri programaren
aurkezpena eta
zerrendako hamarren
aurkezpena egingo dute
herriko plazan. 

IRURA
Gaur, 20:00. Udalak eta
gizarte eragileek deituta,
Irurako egoerarenberri
emateko prentsaurrekoa
egingo dute plazan.

LEABURU-TXARAMA
Gaur, 20:00. Gazte gelan
ezker abertzaleak deituta,
hitzaldia egungo egoera
politikoaren eta udal
hauteskundeen inguruan.
Ondoren, afaria. 

LEITZA
Gaur. 20:00.  EAEren
ekitaldia izango da plazan.
Ondoren, herri afaria
Torrean.

TOLOSA
Gaur. 20:00.  EAk
antolatuta, politika
orokorreko hitzaldia
emango du Karlos
Garaikoetxeak Kultur
Etxean.
Gaur. 19:30.
Konzentraziora deitu du
ezker abertzaleak
Triangulon ilegalizazioen
egoera salatzeko.

Zintzotasunaren bermea

Hauteskunde-kanpainak ofizialki ha-
mabostaldi bateko iraupena badu
ere, sinesgarritasuna eguneroko

jardueraren bitartez irabazten dugu alder-
diok. Eusko Alkartasunan argi daukagu,
egitasmo zehatz batzuk egiteko konpromi-
soak hartzeaz gain, politikagintzan ari ga-
renok inoiz ahatz ezin ditzakegun beste oi-
narri batzuk egon badaudela. Lehenik eta
behin, herriarentzat, pertsonentzat, lan
egiten dugula, eta horretan sinestuta bal-
din bagaude, herriarekin, pertsonekin ba-
tera landu eta garatu behar ditugu hartu
beharreko neurriak. Honen ondorio zuze-
nak dira, beraz, gardentasuna eta argita-
suna; edozein ekimenaren oinarrian egon
behar dute. Guk politika egiteko modu ho-
rretan sinesten dugu eta horretan aritu
izan gara orain artean.

Datozen urteotan ere pertsona ardatz
izango duen politika egin nahi dugu. Jakin
badakigu arazo guztiak ez direla bat-bate-
an konpontzen, baina hori ezin daiteke ai-
tzakia bihurtu. Aurrerapausuak eman be-
har ditugu ezinbestean herritarren bizimo-
dua atseginagoa eta errazagoa izan dadin,
eta politika horiek, derrigorrez ere bai,
genero ikuspegia aintzat hartu beharko
dute abian jarriko ditugun ekimen guztie-
tan.

IIRRIITTZZIIAA�ONINTZA LASA ARTEAGA (EUSKO ALKARTASUNAKO TOLOSAKO ALKATEGAIA)

Ildo honi jarraituz badira aipatu beha-
rreko zenbait puntu:

Hirigintza arloan, garapen jasangarria
ahalbidetzea da helburua, espazio libreen
garrantziaz jabeturik. Etxebizitzaz aritzen
garenean, eskubide den heinean, eraikin
berriak egitea ez ezik, beste hainbat alter-
natiba ere kontuan hartu behar dira, hala
nola, etxebizitza hutsak alokatzeko merka-
tura ateratzea, lokalak bizigarri egitea, alo-
kairua sustatzea, eta abar. Hau guztia xede
zehatz batekin: neurriz kanpoko prezioak
ekiditea.

Aparkalekuei dagokienean, mugikorta-
sunari buruzko plangintza estrategiko ba-
ten barruan, etengabeko kezka izaten dira
eta, konponbidea bilatu nahian, lurzoru
publikoan aparkalekuak egiteari lehenta-
suna emango diogu. Halaber, garraio pu-
blikoa sustatu eta bidegorriak egingo ditu-
gu, jendeak auto pribatua erabiltzeari utzi
diezaion alternatibak eskaini behar dizkio-
gulako. Dendak ere herri baten bizi-kalita-
tearen termometroa izaten dira. Merkatari-
tza babesteak herriari bizitza eta dinamis-
moa ematea dakar. Hau dela eta, apustu
argia egiten dugu azokak bultzatuz jarrai-
tzearen alde.

Eusko Alkartasunak Ongizate-Estatua-
ren alde jokatu du, eta jokatuko du, beti.
Kalitatezko zerbitzu publikoak indartzea-
ren aldeko apustua gure oinarri ideologi-
koan dago eta, batik bat, kutsu sozial argia
duten zerbitzuak. Honen haritik, udal zer-
bitzuen eskaintzaren kalitatean azpimarra-
tuko dugu datorren legealdian: haur esko-

la,gerontolojikoa,etxez etxeko laguntza, la-
rrialdietarako bat-bateko erantzuna, eta
abar.

Eurkara eta hezkuntza, gure hizkuntza-
ren erabilpenaren normalizazio prozesuari
bultzada eman nahi diogu; batetik, herritar
guztiei erraztasunak emanez euskara ikas-
teko aukera izan dezaten; bestetik, kalean
bere erabilpena sustatuko duten ekime-
nak martxan jarriz.

Demokrazia partehartzailean sinesten
dugu Eusko Alkartasunan, benetan abera-
tsa den gizarte batean bizi garelako eta, az-
ken batean, gizarteak berak Tolosako mo-
torra izan behar duelako. Orain artean egin
dugunaren haritik, herriko taldeak bultza-
tu nahi ditugu arlo guztietan, kirolean zein
kulturgintzan zein aisialdian, tolosarrek
beraiek herriak hartu behar duen norabi-
dea ezartzeko.

Kultur arloan abian jarritako proiektuak
(Kafe-Antzokia eta Gozoaren Museoa)
errealitate bihurtu behar ditugu datozen
lau urteotan, baita liburutegia birmoldatu
ere.

Gure erronkei buruzko zertzelada ba-
tzuk baino ez dira hauek. Batzuk ez dira
berriak, dagoeneko martxan baitaude, bai-
na euren garapena bermatzea ezinbeste-
kotzat jotzen dugu. Edozein kasutan, hitze-
tatik baino haratago joan nahi dugu EAn,
egitasmo hauek aurrera eramaten lagun-
du duten pertsonen seriotasun eta zintzo-
tasunean jartzen baitugu guk gure sines-
garritasunaren adierazlea. Hori baita Eus-
ko Alkartasuna. Bermea.

LANA
Sukaldaria. Villabonan
sukaldaria behar da.
Interesatuek deitu 943 69 19 33
telefono zenbakira.
Langilea. Pertsona bat behar
dugu ekitaldi muntaietarako.
Dekoratuak, eskenatokiak,
aulkiak jarri eta abar.
Interesatuek deitu 943 69 18 41
telefono zenbakira
lehenbailehen.

iragarki laburrak�

«Herritarrei informazioa ematea eta
iritzia kontuan hartzea eskatzen dugu»
I. Garcia�Xavier Alkorta (Zi-
zurkil, 1964) errausketaren
aurkako Onddolar plataforma-
ko kidea da eta egun Villabo-
nan bizi da.
ZZeerr--nnoollaakkoo  bbaalloorraazziiooaa  eeggiitteenn
dduuzzuu  VViillllaabboonnaakkoo  UUddaallaarreenn
aazzkkeenn  llaauu  uurrtteeoottaakkoo  aaggiinntteeaall--
ddiiaazz??
Guk errausketa gaitzesten
dugu arriskutsu, kutsatzaile,
garestia eta deserosoa delako,
hitz batean esanda: kaltegarria
delako, osasunerako, inguru-
menarako, ekonomiarako... Ez
dugu onartzen ez Villabonan,
ez Txingudin, ez Zubietan eta
ez inon, sistema bera ez dugu
onartzen. Hori kontuan hartu-
ta, 2004ko uztailean udaletxe-
an izandako udalbatza zarata-
tsu batean Villabonako Uda-
lak, Tolosaldeko Mankomu-
nitatekide izanik, erraustegia
jartzea ala ez eta non jarriko
zuten erabaki behar zuen. Eta
konturatu ginen herritarrek ez
zeukatela horren informazio-

BBII  HHIITTZZEETTAANN�XAVIER ALKORTA (ONDDOLAR PLATAFORMAREN KIDEA)

rik. Gaikako zabor bilketa dela
eta, ez dago behar adinako on-
tzirik, ez da metodo hau susta-
tzen, ezta errazten ere. Ez da
kontzientziazio lanik egiten,
Tokiko Agenda 21aren txosten
zirriborro batean «gaikako bil-
ketak gora egin» duela aipatu
arren. Orokorrean hartuz, gure
balorazioa oso txarra da, ezko-
rra.
OOrroo  hhaarr,,  zzeerr  eesskkaattuukkoo  zzeenniioo--
kkee  hhuurrrreennggoo  UUddaallaarrii??
Garbi jokatzea, gai guztietan,
zaborren kudeaketan eta
errausketaren gaian, hain zu-
zen ere.Plataformen Koordina-
kundeak erakundeei aurkez-
tutako alternatiba aztertzea
eta martxan jartzea. Herrita-
rrei informazioa ematea, ho-
rren eskuhartzea sustatzea
eta iritzia kontuan hartzea ere
bai. Erreferenduma egitea ere
eskatzen dugu.
ZZuurree  eessppaarrrruuttiikk,,  zzeerr  nnaabbaarr--
mmeenndduu  nnaahhiikkoo  zzeenniiookkee  UUddaa--
llaarrii??

Ingurugiroaren alde benetako
apustua egitea. Garapen 
jasangarria aipatzen dene-
an alor guztietan koherente
izatea, hots, biztanle osasuna
eta ingurumena bete-betean
errespetatuko dituzten politi-
kak sustatzea. Zaborra ku-
deatzeko honako betebehar
hauek bete daitezen: zabor 
gutxiago sortzea kontsumoa

neurtuz, gauzak berrerabiltzea
ahal den neurrian, birziklape-
na bultzatzea, hondakin orga-
nikoen konpostajea egitea, bio-
metanizazioa bultzatzea… Hori
guztia Udalaren lana da baina
herritarrekin batera, eta apro-
betxatu nahi dugu jendea ildo
horretatik jarrai dezan anima-
tzeko, erakundeen aurretik 
doalako, gero eta kontzientzia-
tuago baitago. Eskertu nahi ge-
nituzke ere Plataformen Koor-
dinakundeak deituriko ekital-
dietan parte hartu duten
guztiak. Lurra zaindu behar
dugu, denon ardura da.

TTOOLLOOSSAALLDDEEKKOO
HHIITTZZAA..IINNFFOO

Udal Hauteskundeak.
Datorren hilaren 27an
izango dira udal
hauteskundeak 
Tolosaldean eta Leitzaldean.
Webgunean herri guztietan
aurkeztu diren zerrenda
guztiak kontsultatu
ditzakezu. Orotara bi
eskualdeetan 115 zerrenda
aurkeztu dira.

�



GGoorroossttiiddii  HHaarrrriiaarreenn  
II..  TTxxaappeellkkeettaa  
aannttoollaattuu  dduuttee  eettzzii

IMANOL GARCIA

Herri kirolen munduan ekitaldi
berezi bat antolatu dute Adu-
nan etzirako, 18:00etan, fron-
toian. Iñaki Gorostidi aduna-
rrak orain 25 urte 185 kilo jaso
zituen esku batekin, 77 kilo ba-
karrik pisatzen zituela. Harri
hori bera protagonista izango
den Gorostidi Harriaren I Txa-
pelketa antolatu du herriko
Muxkil elkarteak. Tolosako Be-
otibarren izan zen jasoaldia eta
saio hartan Gorostidik 208 ki-
loko harria jaso zuen bi eskue-
kin.

Harri-jasotzaile ezagunek
parte hartuko dute txapelketa
honetan: Saralegi, Ostolaza, Ai-
mar Irigoien, Goenatxo II.a eta
Urpe. Bost minutuko txandan
185 kiloko Gorostidi Harria
jaso beharko dute. Lehenengo-
ak 500 euro, txapela eta garai-
kurra izango du, bigarrengoak
400 euro eta garaikurra izango
ditu eta hirugarrengoak 300
euro eta trofeoa. Sari berezia
izango da ere 100 kilo baino
gutxiago pisatzen duen harri-
jasotzaileak eta 185 kiloko ha-
rria esku batekin edo 208koa
bi eskuekin igotzen duenaren-
tzat. Izeta III.ak etzi saiakera
hori egingo duela azaldu du.

Txapelketaren saioa hasi au-
rretik Gorostidik omenaldia ja-
soko du bere ibilbide guztia-
rengatik. Egun harrien minia-
turak egiten ditu oroigarri gisa

ADUNA�HERRI KIROLAK

185 kiloko harri zaharra esku bakarrarekin jaso behar dute

Gorostidi bere izena duen harriarekin. I. GARCIA

adunarrak, harrizko eskultura
txikiak bailiran. Orain 25 urte-
ko jasoaldi hura ondo gogora-
tzen du. «208 kilokoa jaso nuen
lehenengo. Nerbio pixka bat
galdu nuen, baina gero 185 ki-
lokoa jaso ahal izan nuen. Kon-

fidantzaz nengoen». Harri ho-
riek molde zaharrekoak direla
eta, beraz, zailagoak jasotzeko
nabarmendu du harri-jasotzai-
le ohiak. Ikuskizun interesga-
rria izango da. beraz, Adunako
frontoian ikusi ahalko dena.

ANOETA�

Trinketeko Emakumezkoen Txapelketa
Trinketeeko Emakumea Pilotari Txapelketako finalak jokatuko
dituzte gaur Gaskako trinketean, 20:10ean hasita. Lehen Mailako
finalean Kuku elkartearen Maider Mendizabal anoetarrak eta
Ikasberri elkartearen Unanuek Ikasberriren Zabala eta Kukuren
Evaristtiren aurka jokatuko dute. 2. mailakoan Arriola zumaia-
rrak eta Lukas hernaniarrak Perez eta Arrondo hernaniarren
aurka jokatuko dute.

VILLABONA�

Gaur Xiba
Jardunaldiak
herriko plazan 
Kutxak antolatzen duen Xiba
Jardunaldien Gipuzkoako az-
ken jaialdia egingo dute gaur
Villabonan DBH3 eta 4ko
ikasleek, tartean Anoetako-
ek eta Villabonakoek.
10:00etan hasiko da jaialdia
plazan (eguraldi txarra bada
kiroldegian). Jaialdian zehar
Goenatxo IIaren erakustaldia
izando da.

ADUNA�

Finalaurretan da
poltsikoko
antzerki lehiaketa 
Asvineneak gaur hartuko du
poltsikoko antzerki lehiake-
taren lehenengo finalaurrea.
Tic-Tac taldeak La costum-
bre emanaldia egingo du;
Klara Larrak El fin al finalizar;
Kontrapuntok Un perro es-
condido eta Matxinek Jabon
Matxin pour la matxin eman-
go du. Ikuskizunak 22:30ean
hasiko dira.

Edurka eraikinean sartu
eta ateak behartu dituzte

ANOETA�GIZARTEA

ERREDAKZIOA

Anoetako Edurkako eraikine-
an ezezagun batzuk sartu zi-
ren astearte gauean. Alde ba-
tetik, Txolarre irratiko bi ate
behartu eta dagoen alarma
sistema txikitu zuten eta bes-
tetik musika taldeek entse-
guak egiteko erabiltzen duten
gela bateko atea ere behartu-
ta aurkitu dute. Dirudienez,
eraikinaren atzeko aldean da-
goen zulo batetik sartu ziren,
eraikinaren aurreko ateak ez
baitzeuden beharturik.

Edurkako eraikinean dau-
den eragileek, Gazte Asanbla-
da, Txolarre irratiak eta musi-
ka taldeek, «erasoa» salatu
dute. «Ez da lehen aldia eguna
argitu eta horrelako egoera
baten aurrean aurkitzen gare-
na, azkeneko erasoa 2006ko

azaroan izan baitzen», zehaztu
dute idatzi batean.

Bertan dauden eragileek
beraien «amets, proiektu eta
lanak aurrera eramateko be-
harrezko espazioa ikusten
dugu Edurkako eraikina». Ho-
rrelako gertaeren aurrean,
«ezintasuna» nabaritzen du-
tela diote, «ezintasuna eta ba-
bes falta». Aurreko azaroan
izandako erasoaren ondotik,
Udalari eskaera egin ziotela
azaldu dute eragileek eraiki-
naren atzean dagoen pareta
txukundu zezan. «Baina gaur,
gaurkoz, pareta horrek bere
horretan jarraitzen du».

Edurkan dauden eragileek
«kezka eta larritasuna» kale-
ratu nahi dute, eta bide batez,
«berriz gerta ez dadin Udalari
pareta hori ixteko eskari zuze-
na» egiten doite.

ANOETA�

8. urteurreneko ekitaldiak Gaztetxean
Anoetako Gaztetxea 8. urteurrena ospatzen ari da. Gaur
19:00etan, txupinazioa egingo dute; ondoren sagardo dastaketa
eta afari merienda egingo dute. 23:00etan kontzertua Sixty Se-
xers eta Nuuk At taldeekin. Bihar, 12:00etan, entsalada eta pata-
ta tortilla txapelketa egingo dute. 14:00etan bazkalduko dute eta
16:00etan txu-bol txapelketa egingo dute. 18:00etan, Mulanbore-
kin poteoa antolatu dute eta 20:30ean afaria. 22:00etan Gazte-
txearen historia proiekzioa eta ondoren Hitzez egindako marraz-
kiak emanaldia egingo dute. Gauean Edan taldearen kontzertua
eta Txirrisklas Festa.



‘‘MMiisstteerriioossoo  aasseessiinnaattoo
eenn  MMaannhhaattttaann’’,,  ggaauurr  

ERREDAKZIOA

Gaur 20:30ean antzezlan han-
dia izango da Tolosako Leido-
rren. Kasu honetan, Misterioso
asesinato en Manhattan izango
da,Woody Allenen filman oina-
rritutako umore garratzeko
lana.

Bertsioa Francisco Vidalek
zuzendu du, eta aktore ezagu-
nek interpretatzen dute; hala
nola, Enrique San Francisco 
—Woody Allenen papera egi-
ten)—, «Woody Allenek beti
bere buruaren papera egiten
du, eta ez dago bera baino ho-
beagorik horretarako. Ni Larry
naiz, ez dakit Allenen antza du-
dan, baina biak oso itsusiak

TOLOSA�KULTURA

Enrique San Francisco aktore ezagunak egingo du Woody
Allenen papera, umore garratza jorratzen duen antzerkian

Misterioso asesinato en Manhattan antzezlanean erabilitako kartela. HITZA

Sona handiko lana

Ordu eta erdiko komedia da eta
urte erdian hainbat antzeztoki-
tan izan dira aurkezten: beraz,
antzezlan honek badu ona de-
naren bermea. Gainera, mun-
taia kale komedian oinarritzen
da, baina eszena absurdoak
ere daude, publikoarekin kon-
plizitatea bilatzen dituela. Zu-
zendariak, gainera, film origi-
nalean dauden hizketak erres-
petatzen saiatu da.

Sarrerak 10 euro balio du;
Servikutxan, Telekutxan eta
www.kutxa.net webgunean
eros daitezke. Bestela, Leidor-
ko atarian bertan, 19:30etik
aurrera izango dira salgai.

IRURA�

Kultur Astean
ordu aldaketa
batzuk daude
Gaur, Irurako Kultur Astea-
ren baitan, 17:30ean Loatzo
Musika Eskolako ikasleen
emanaldia izango da plazan.
18:45ean pala partidak ikus-
teko aukera izango da trinke-
tean. Bukatzeko, gauean,
22:30etik aurrera, Elvi ben-
trilokoaren emanaldia izan-
go da trinketean. Ondoren,
Irurako Gazte-guneko kide-
en antzerkia prestatu dute.

VILLABONA�

Eriz Magoarekin
fantasia, gaur
Gurea antzokian
Gaur Villabonako Gurea are-
toan 4-11 urte bitarteko hau-
rrentzako ikuskizuna izango
da Eriz Magoarekin, fantasia
eta errealitatea oinarri. Horri
esker, konplizitatez beteriko
esparruak aurkituko dituzte
haurrek, umorezko eta ma-
giazko esparruak, eta zora-
mena eragingo dieten espe-
rientziak bizi ahal izango di-
tuzte. 19:00etan izango da.

gara...», azaldu zuen San Fran-
cisco aktoreak antzezlanaren
aurkezpenean. Beatriz Santa-
na, Cristina Sola, Raul Cimas,
Mario Martin eta Maria Jesus
Hoyos dira beste aktoreak.

«Gozagarria, emozioz betea,
bihurria, eroa, erromantikoa
eta jakinmina sortzen duena,
dira, besteen artean, antzezlan
honek biltzen dituenak. An-
tzezlanean, oso aspertuta bizi
diren ezkondutako bi bikote la-
gun egiten direla kontatzen da.
Bikote horietako emakume bat
hilik azaltzen da, eta orduan
gauzak aldatzen hasten dira.
Woddy Allenen emaztea or-
duan ikerketak-edo egiten has-
ten da.

HITZAko partida berriak
PILOTA�

Zazpi-Itturrikoak txapeldun Zaramagan

NEREA URBIZU

Gaur,HITZA Pilota Txapelketa-
ko norgehiagoketan infantilak
eta jubenilak ariko dira. Be-
rastegin 19:00etan jubenilen
bi partida izango dira, eta le-
henengoan Altzokoak ariko
dira, partida gogorrean, Bela-
tekoen aurka baitute.

Adunan gaur Aurrera-
Saiazko bi bikote eta Alegiko
beste bi ariko dira, infantile-
tan. Guztira lau partida izango
dira. Albizturren alebinak ari-
ko dira gaur, eta eskualdeko
Aurrera-Saiaz, Alegia eta Er-
niope ariko dira.

Benjaminak bihar Alegian
18:00etan izango dira, eta Al-
tzoko Elordikoak eta Aurrera-
Saiazkoak izango dira.

Beotibarren 11:00etatik au-
rrera 22 urte azpikoenak izan-
go dira bihar, eta Senperena

ariko da Mendizabalekin bi-
kotea osatzen. Jarraian senio-
rrak ariko dira; tartean, Elur-
be-Lopez bikotea. Aurreko
norgehiagokan Larrañaga-
Telletxea gailendu zen Yoldi-
Zabalaren aurka. Narbarte-
Iragi bikoteak galdu zuen.

Zazpi-Itturrikoek jokatu zi-
tuzten Zaramagako finalak eta
7 mailatatik 3 finaletan izan zi-
ren emaitza hauekin: infantile-
tan Gallurraldek eta Goitiak
(amezketarrak) izerdi ederra
atera ondoren 18-16ko emai-
tzarekin kendu zieten txapela
Etxarrikoei. Kadeteetan Olae-
txea (Lizartza) eta Arzelus la-
rri irabazi zuten 22-21, txapela
jantziaz.

22 urte azpikoen artean
ezin izan zuten Zabalak (Adu-
na) eta Legarretak 14 tanto
baino gehiago egiterik Mugu-
ruza-Otxotorenaren kontra.

Ausa-Gaztelura doaz 
«Nafar erreinuaren alde»

MENDI MARTXAK�

Tolosaldeko Nafartarrek antolatu dute

N. URBIZU

Arrazoi ezberdinak dituzte,
baina hiruetan mendi martxa
egin behar dute. Denak Etzi
izango dira.

Tolosaldeko Nafartarrak
Ausa-Gaztelura joango dira
eta 10:00etan bilduko dira La-
rraitzen. Bertan, «Euskal Herri
osoak Europako Nafar Esta-
tua berreskuratzeko duen zi-
legitasuna» aldarrikatuko
dute. Bertan, 12:00ak aldera,

bandera zutitu eta Agurra
dantzatuko dute. Ondoren,
bazkaria izango da Abaltzis-
ketan, musikarekin.

Alegian Aretxabaletara

Alegian, maiatza kirolez josi
dute. Etzi Araotz-Degurixa-
Apotza mendatea-Aretxaba-
leta ibilbidea egingo dute eta
08:30ean bilduko dira plazan.
Antolatzailea Alegiko Mendi
Asanblada izan da.



UUddaall  ggoobbeerrnnuuaarreenn  ««uuttzziikkeerriiaa
eettaa  jjaazzaarrppeennaa»»  ssaallaattuu  dduuttee

ASIER IMAZ

«Jazarpen laboral eta sindika-
laren aurka», LAB eta ELA sin-
dikatuetako Udal langileen or-
dezkaritzak, elkarretaratzera
deitu zuen herenegun Ibarrako
Udaletxearen atarian. Bertara

IBARRA�EKONOMIA

Udaletxeko langileak bat eginda irten ziren kalera «bizi duten egoera salatzeko»

Udal langileak udaletxe aurrean elkartu ziren gobernuak langileekiko duen jarrera salatzeko. A.IMAZ

tuzte lan egitera». Gobernua-
ren antolakuntza eza ere salatu
zuten elkarretaratzean, «bat
bateko erabaki eta kapritxo-
ak», modu diskriminatzaile ba-
tean bideratzen direla azal-
duaz.

«Beste aukerarik gabe»

«Korporazioak pertsonal arlo-
an izan duen utzikeria eta arbi-
trariotasuna jasaten denbora
luzea» daramatela esan zuten
langileek. «Gure salaketak
ugariak izan dira, baina beti
barruan konpontzeko bideak
jorratu nahi izan ditugu. Orain
aldiz, Gobernu honek onartu
daitezkeen maila guztiak hau-
tsi ditu. Langile batzuengana-
ko jarrera ikusita, publikoki
korporazioaren jarrera sala-
tzera behartuta ikusten gara,
langile ororen duintasunaren
alde».

gerturatu ziren hainbat ibarta-
rren babesa ere jaso zuten
udal langileek.

«Gobernu honek, idazkaria-
ren konplizitate eta laguntzare-
kin, langileak beraien esaneta-
ra jarri nahi ditu. Baina ez he-
rriari eman behar zaion

zerbitzua hobetzeko, beraien
kapritxoak asetzeko baizik».
Jazarpen laboralaz gain sindi-
kala ere salatu zuten udal lan-
gileen ordezkariek: «Ordezka-
ri sindikalak sekulan ez dute
beraien lana betetzerik izan.
Diktadura batean behartu gai-

KULTURA SAILAK DIRUZ LAGUNDUTAKO HEDABIDEA

Maria Luisa Agirreri omenaldia egin dio Udalak 
«liburutegiarentzat liburuak emana» eskertzeko

LEABURU-TXARAMA�

A.IMAZ

Maria Luisa Agirre medikuari
Leaburu-Txaramako Udalak
omenaldia egin zion herene-
gun, Udal Liburutegiari eman
dizkion liburuen esker onez.

Lehenik haurrek, eurek
egindako marrazkiak oparitu
zizkioten. Ondoren, Udalak es-
kerrak emanaz, liburutegiko
txartela eskaini zion 88 urteko
herriko medikuari. Opariak ja-
sotzeko garaian, haurrak ingu-

ruan zituela beraiengana zu-
zendu zen Maria Luisa: «Niri
haurrak asko gustatzen zaizkit.
Eta zuei gauza bat esan nahi di-
zuet: batzuk bitxiak, urrezko
eraztunak eta horrelako apain-
garriak jazten dituzte. Baina
munduko aberatsena izan nahi
baldin baduzue, irakurri eta
irakurri egin behar duzue. Li-
buruak irakurtzen badituzue,
oso aberatsak izango zarete;
munduko gauzarik ederrena
baita irakurtzea». Maria Luisa Agirre haurrekin hizketan. HITZA

IBARRA�

Bihar Olinpiada
Txikietako probak
burutuko dituzte
Bihar arratsaldean XIV. Olin-
piada Txikia izango da. Az-
ken urteotan bi asteburutan
izaten bazen ere, antolatzai-
leek (Hauspoak) aurtengo
edizioan proba guztiak arra-
tsalde batean egitea erabaki
dute. 15:30ean Mus Txapel-
keta egingo dute Xepla elkar-
tean. Ordu berean, Eskoban
ariko dira Deportiva elkarte-
an.Taldeetako beste kide ba-
tzuk berriz, Ibilaldi neurtua
burutuko dute San Bartolo-
me plazatik abiatuta.
18:00etan Toka egongo da.
Ondoren edari dastaketa eta
sukaldaritza egongo da he-
rriko plazan.

GAZTELU�

‘Nomadak Tx’
filma emango
dute gaur
Gaur gaueko 22:00etan No-
madak TX film dokumentala-
ren proiekzioa emango dute
Gazteluko herriko elkartean.
Sarrera doakoa izango da eta
antolatzaileek «jendea ber-
tara gerturatzeko gonbitea»
luzatu dute.

IBARRA�

Finalerdietako
partida 
Belabietan
Bihar 16:15ean Belabieta ki-
roldegian, Ibarra Jubenil Na-
zionalak finalerdietarako
itzuleko partida jokatuko du
G.S.I. Bilbaoren aurka. Biz-
kaian jokaturiko joaneko
partidua 1-4 irabazi ondo-
ren, maiatzaren 27an jokatu-
ko den Euskal Kopako finala
oso hurbil duteJuan Manuel
Ordogoitiren mutilek. Ondo-
ren, nagusiek Xotaren aurka
jokatuko dute, hirugarren
postuaren lehian.



AAsstteelleehheenneeaann  hhaassiikkoo
ddaa  ‘‘LLaa  bbuueennaa  nnuueevvaa’’
ffiillmmaarreenn  ggrraabbaakkeettaa

NAIARA GARZIA

Helena Tabernak zuzenduko
duen La buena nueva filmaren
grabaketa hastear dago, izan
ere, Leitzako lehenengo eszena
astelehenean filmatuko baitu-
te, maiatzaren 21ean, apaiza-
ren etxeko baratzean, hain zu-
zen ere.

Leitza ez da filmaren graba-

LEITZA�ZINEMA

Gerra Zibil garaiko apaiz baten bizipenetan oinarrituta dago
eta Unax Ugalde gasteiztarra izango da aktore nagusia

Herriko plazan filmerako zenbait aldaketa egin dituzte. N. GARZIA

ketarako aukeratu duten ager-
toki bakarra, baina lau astetik
gora iraungo ditu herriko fil-
maketak. Eliza, ludoteka, plaza,
eta Juanenea izan dira,besteak
beste, horretarako aukeratu di-
tuzten agertokiak.

Filma Gerra Zibila zuzenean
bizitu zuen Mariano Ayerra ize-
neko apaizaren bizitzan oina-
rrituta dago. Ayerrak Elizak or-

duan hartutako jarrerari aurre
egin zion,eta bere bizipenak Ni
ez nintzen ebanjelioataz lotsa-
tu izeneko liburuan idatzi zi-
tuen. Duela urte batzuk liburua
Mintzoa argitaletxeak berrar-
gitaratu zuen eta Jimeno Juriok
hitzaurrea egin zuen. Taberna-
ren film honetan Unax Ugalde
aktorea izango da aktore nagu-
sia.

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888
�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

Pilota 
Txapelketa 
ugari gaur eta
bihar herrian

LEITZA�

N. GARZIA

Joan den astean abian jarri
zen Herri Arteko Txapelketa-
ren barruan, Leitzak Burlata-
ren aurka jokatuko du gaur
Amazabal pilotalekuan,
18:30ean. Lau partida joka-
tuko dituzte eta pintxoak eta
edariak ere izanen dira.

Aurrerako mutilak ere Li-
zarrako, Urretxuko eta Irur-
tzungo Txapelketetan ariko
dira bihar, Irurtzungoan Mi-
kel Sagastibeltza Egues eta
Anartz Olanok finala jokatu-
ko dutelarik. Gainera, bihar
Munitibarko zenbait pilotari
etorriko dira 11:30etik aurre-
ra herrikoen aurka aritzeko.

Pilota asteburu oparoa
izango da hau, honetaz gain
bihar 15:00etan Plazako XV.
Txapelketa hasiko baita. Oro-
tara 9 izango dira bihar joka-
tuko dituzten partidak.

FFIILLMMAA�KOKALEKUAK 

Pelikula filmatuko den
egunetan behean azaltzen
diren lekuak helburu
horretarako erreserbatuta
egonen direla jakinarazi du
Udalak.

EGUNAK ETA LEKUAK
Maiatzak 21. Abadearen

etxeko baratzean filmatuko
dute lehenengo eszena.
Maiatzak 22. Eliza eta
abadearen etxea.
Maiatzak 23. Eliz ataria.
Maiatzak 24. Ludoteka.
Maiatzak 25. Hilerria eta
inguruko kaleak.
Maiatzak 28. Plaza.

Maiatzak 29. Plaza.
Maiatzak 30. Plaza.
Maiatzak 31. Plaza.
Ekainak 1. Plaza eta inguruko
kaleak.
Ekainak 13. Juanenea.
Ekainak 14. Juanenea.
Ekainak 28. Plaza eta
abadearen etxea.

Erreka Mari
txotxongilo 
taldearen 
emanaldia

TOLOSA�

Leidorren izanen da,
bihar, 17:00etan eta
azken lamiaren 
istorioa kontatuko du

N. GARZIA

Bihar, 17:00etan, Erreka Mari
txotxongilo taldeak emanal-
dia eskainiko du Leidor are-
toan. Emanaldi honen bitar-
tez Euskal Herriko azken la-
miaren ipuina kontatuko du
Erreka Mari taldeak.

Erreka Mari txotxongilo
taldea haurrei zuzendutako
talde bat da, eta 1971. urtean
sortu zen, Donostian. Ordun-
dik, 36 urtetan, 22 ikuskizun
estreinatu dituzte. Taldeak
azaldu duen bezala, «gure
ipuni guztiak edertasunaren
bilakaeran eta haurrengana-
ko errespetoan oinarritzen
dira».

Lan oparoa

Urte hauetan txotxongiloen
artea zabaltzeaz gain, 14
ipuin eta 21 diska argitaratu
ditu Erreka Mari taldeak, eta
besteak beste, hauek dira
urte guzti hauetan sortu di-
tuzten zenbait pertsonai:
Ipurtargi, Azken eta Putz,
Aupi eta Puaf, Osaba Joxe,
Erreka eta Erreka Mari.

Hirigintzaren
inguruko bilera
astelehenean,
20:00etan

LEITZA�

N. GARZIA

Datorren astelehenean,
maiatzaren 21ean, herri ba-
tzarra egingo dute zineman,
landa goikoa eta landa behe-
koaren hirigintza planaren
aldaketa azaltzeko.

Datozen urteetan landa
goikoa eta landa behekoa
delakoaren inguruan garatu-
ko dute herriko hirigintza
proiektu berria, eta jorratu
behar dituzten gaiaren ga-
rrantzia ikusita, Udalak bai
zinegotziak bai herritarrak
gonbidatu ditu gai hau azter-
tzeko. Bilera 20:00etan iza-
nen da.

LEITZA�

Musika Eskolako
matrikulazio
kanpaina
Ekainaren 1etik 30era
2007/2008 ikasturteko Ara-
lar Musika Eskolako matriku-
lazio kanpaina zabalik ego-
nen da. Ikasleei paperak ba-
natu zaizkie, baina
udaletxean ere jaso daitezke.

LEITZA�

Musika Eskolako
ikasleen
kontzertua
Gaur Aralar Musika Eskolako
ikasleek kontzertua eskaini-
ko dute Lekunberrin. Gaur-
koan Lekunberri eta Larraul-
go ikasleak izango dira jo-
tzen ariko direnak, 19:00-
etan, 31 aretoan.

LEITZA�

Herriko gazteek
erreka garbituko
dute bihar
Bihar eta hurrengo larunba-
tean herriko institutuko nes-
ka-mutilak erreka garbitzen
ariko dira. 08:00etanhasi eta
14:00 arte ariko dira gar-
biketa lanetan bi larunbate-
tan.



AAGGEENNDDAA�

DEIALDIAK

Alegia. Elorri futbol zelaian,
senior mailako Intxurre
taldeko nesken partida
21:00etan Idiazabal Garabi
taldearen aurka. 
Irura. Elvis sabeliztunaren
emanaldia Irurako
Trinketean 22:00etan,
Kultur Astearen baitan.
Lizartza. Irrintzi taldearen
Zuk zuk jaunaren alfabeto
berria ipuin kontaketa
izango da Lizartzako
liburutegian 17:00etan.
Tolosa. Ereite elkarte
multikulturalaren egoitza
berria inauguratuko dute
Larramendi kaleko 9
zenbakian 19:00etan.
Iluntzean munduko musika
izango da, Alde Zaharreko
Ezpeleta elkarteko
tabernetan.
Tolosa. Bertso saioa
Bonberenean 22:30ean.
Tolosa. Quique San
Francisco eta beste antzezle
batzuk Misterioso asesinato
en Manhattan antzezlana
eskainiko du Leidor aretoan
20:30ean.
Tolosa. Mal de Ojo musika
taldearen kontzertua
Fronton kafetegian
23:30ean.
Tolosa. Sanjoanetan,
ekainaren 17an eta 24an,
egingo diren batel
estropadetarako izen-
ematea maiatzaren 21ean
itxiko da, 607 845282
telefono zenbakian.
Zizurkil. Mikel Urdangarin
eta Kirmen Uriberen
Portukoplak musika
ikuskizuna izango da
entzungai 20:00etan
Atxulondo kultur etxean.
Sarrera: 3 euro.

GUARDIAKO FARMAZIAKK

Gaur
Areso. Goizueta, F. Loidi etxea. 112.
Tolosa. Olarreaga, J. Korreo kalea, 2.
943 670128.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe
Landarekin, HITZAren errepasoa,
elkarrizketak, agenda, lehiaketa...
18:00-20:00. Tolosaldeko ahotsa
(errepikapena).
20:00-21:00. Asteko onena.
21:00-22:00. Igo bolumena.

�HITZAk ez du bere gain hartzen

egunkarian adierazitako esanen eta

iritzien erantzukizunik.

URTE ASKOAN
Goreti Oreja Mitxelena

(Tolosa). Gaur 5 urte. Aiton-
amonen eta familiaren partetik.

Ikasle ugari hurbildu zen Zerkausiko jolas jardunaldietara. HITZA

SSaarreeaann  mmuurrggiilldduuttaa
TOLOSA�Jende ugarik hartu zuen parte atzo Zerkausian 

Interneten Mundu Egunaren harira antolaturiko jolas jardunaldietan

ERREDAKZIOA

Sare erraldoiaren eguna
zela eta, atzo Zerkausia
Euskadiko erreferentea

izan zen Interneten munduari
dagokionez. Guztira 70 orde-
nagailu jarri zituzten Zerkau-
sian sarera konektatzeko. Sa-
maniego, Hirukide eta Lasko-
raingo 160 ikasle ere bertara
hurbildu ziren jolas jardunal-
diekin gozatzera. Baina gazte-
txoez gain adinekoak ere hur-
bildu ziren, izan ere horixe zen
Internet & Euskadi erakunde-
ak adierazi nahi zuena, «Inter-
net erabiltzeko ez dago adi-
nik», hain zuzen ere.

Sorpresarik ere izan zen goi-
zean zehar, une honetan Ana-
purnan dagoen Edurne Pasa-
ban tolosarrarekin konexio zu-
zena egin baitzuten Zerkausi-
tik; Interneten magia... Sorpre-
sen tartea ez zen hor amaitu
eta, kirolariekin jarraituz, Mikel
eta Xabi Alonsorekin zuzenean
hitz egiteko aukera ere izan zu-
ten umeek, harrituta bezain
pozik, euren izarreki konexioa
egin ostean.

Premia izan zutenek, gaine-
ra, irakasle-begirale elebidu-
nak eduki zituzten. Horrez
gain, zerbitzu eta eduki inte-
resgarriak eskaini zituzten 13
stand jarri zituzte, bertaratzen
zutenentzat. Halaber, gaztetxo-
entzat euskararazko hezkun-
tza aplikazioak jarri zituzten.

Bestalde, Interneten inguru-
ko fenomeno nabarmenetako
bat, Second Life delakoa, eta
mundu birtual honen barruan
KZguneetatik egiten ari den
ginkana, zuzenean, ezagutzeko
aukera izan zuten bisitariek;
Euskal Herriko Interneten
egungo eta etorkizuneko egoe-
rari buruzko eztabaidan parte
hartzerik ere izan zen: sareko
jokorik berrienak eskuragarri
egon ziren eta oso eduki eta
zerbitzu erabilgarriak eskain-
tzen dituzten webguneetan
sartu ahal izan zuten

Gaur, jarraipena

Atzo hitzordua galdu zutenek
gaur ere izango dute jolas jar-
dunaldietan parte hartzeko au-
kera, 10:00etatik 20:30era.

AAGGUURRRRAAKK�

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 1166 hotzena 1133 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Noelia Lataburu

